
Уроконь темась. Вейке составонь валрисьметне 
Уроконь бажамотне: кемекстамс содамочитнень вейке составонь 

валрисьметнень коряс. 

         Уроконь материалонть  чарькодемань результатнэ: 

Предметной  результатнэ: 

   Муеме текстстэ вейке составонь валрисьметнень; 

• Маштомс сынст явомо видэнь коряс; 

• Маштомс кортамсто вейке составонь валрисьметнень тевс нолдамо  

 

Личностной УУД: 

• аштемс каштанчисэ тиринь келенть сюпавчинзэ кувалма; 

• маштомс нееме мазычинть пертьпельксстэ, келенть гайгемасто; 

• невтемс, кодамо тарка саить вейке составонь валрисьметне минек 

кортамосонть. 

• мель явомс сенень, кодамо тарка саить вейке составонь валрисьметне 

художественной произведениятнесэ 

 Регулятивной УУД: 

• маштомс важодеме максозь материалонть марто. 

• видестэ эсь содамочитненень оценкань максомо. 

• Тонавтомс ды нолдамс тевс келень анализэнь приемтнень. 

Познавательной УУД;  

• Муемс каршо вал кевкстематнень лангс ;  

• Теемс выводт тонавтыцянь ды тонавтницянь вейсэнь важодеманть 

коряс; . 

 Коммуникативной УУД: 

• Маштомс евтамо эсь мелеть кода кортазь, истя и сермадозь;   

• Мельстуезь ловномс ды евтнемс текстнэнь;  

• Тонавтнемс важодеме ялгацек парасо, группасо;  

• Маштомс тонавтниця ялганть кунсоломо. 

 

Уроконь типесь – содамочинь кемекстамонь урок.    

Уроконь видэсь – комбинированный урок. 

 

Уроконь молемась 

 

1.Оргмоментэсь.  

Течи уроксто минь поладсынек кортамонок Вейке составонь валрисьметне 

теманть коряс. Кемекстасынек содамочитнень, маштомачитнень вейке составонь 

валрисьметнень коряс. Вансынек, кода кортамосонть, художественной 

произведениясо тевс нолдавить истямо видэнь валрисьметне. 

Истят и минек уроконь бажамотне. Кудонь заданиянть минь тынк марто 

проверясынек седе тов. А ней топавттано а покш задания. 

2.Орфографиянь коряс важодема. 

1)Витинк ильведевкстнэнь. 



 

Тиринь келесь ловови раскень сюпавчикс. Эряви ванцтомс ды сюпалгавтомс 

тиринь келенек. Тиринь келеньть вельде тонадынек рускс кортамо. 

 

(Тиринь келесь ловови раськень сюпавчикс. Эряви ванстомс ды сюпалгавтомс 

тиринь келенек. Тиринь келенть вельде тонадынек рузкс кортамо.) 

2)Муинк вейке составонь валрисьметнень, евтынк сынст видэст. 

  

3. «Вейке составонь валрисьметне» теманть коряс содамочитнень проверямось  

1)Кевкстнема.  

Мельс ледстясынек, кодат вейке составонь валрисьмень видт тынь содатодо? 

Конат валрисьметненнень мерить: содавикс лицянь валрисьметь? 

А содавикс лицянь валрисьметь? 

Весе лицянь невтиця валрисьметь? 

Лицянь а невтиця валрисьметь? 

Номинативной валрисьметь? 

2) Заданиясь, кона невтеви презентациясо. «Весе човорявсть» 

Эряви витнемс таблицанть ды видестэ теемс тетрадьс. 

Вансынек, кода тынь топавтынк те заданиянть. 

 

4. «Вейке составонь валрисьметне» теманть кемекстамось.                                               

«Иля капша кельсэ, капшак тевсэ»  

Ловнынк валмеревксэнть. Кодамо те валрисьмесь.? Максодо тензэ 

характеристика. Кода чарькодьсынк сонзэ смустензэ? А ней ванносынек кудонь 

тевенть. Эряви идемс проектэнть, конаньсэ тынь евтнетядо «Весе лицянь невтиця 

валрисьметнеде». Мейсэ сынь вейкеть лия видэнь валрисьметнень марто, мейсэ 

явовить, косо седе сеедьстэ сынь вастневить. 

Кунсоловить 2-3 тонавтницят. 

А ней кевкстема: Кодамо вейкесоставонь валрисьмень  вид а тонавтневи 

рузонь кельсэ? Кода арсетядо, мекс? 

1. Книга марто важодема. 

1. Тееви сермадозь 230-це упражнениясь. Ловнови заданиясь. Тонавтницясь 

толковасы, кодат вешемат икелензэ аштить. 

 

Оймсемань минутка. 

 

 

Валрисьмень видэсь Уликсчинзэ  Пример 

Лицянь а невтиця Прявт пельксэсь  - сказуемой (глагол 1-2 лицянь 

формасо) 

Теле! 

Содавикс  лицянь Прявт пельксэсь  -подлежащей Мерсть молемс 

тензэ клубов 

А содавикс лицянь Прявт пельксэсь  - сказуемой (лицянь а невтиця 

глагол) 

Сундерьгадсь. 

Лемдиця  Прявт пельксэсь – сказумоесь2-це лицянь вейке 

числань ды 3-це лицянь ламонь числань глагол 

Алсто сардт а 

таргсить 

Весе лицянь невтицят Прявт пельксэсь  - сказуемой (глагол 3 лицянь 

формасо) 

Эрьва чистэ якан 

эрькечудерьксэв 

ведь мельга. 



2. Ялга марто важодема. 

Эрьва партас максови заданият. Тееви вейсэ. Вейкесь евтасы валрисьмень 

видэнть, омбоцесь -  мейсэ евтазь прявт пельксэсь. 

Ашолгадсь.Сексь. Тундонь чопода ве. Сэтьме маней, лембе кизэ. Ансяк усксть 

тов трактор. А содави тонеть.Тонеть китне олят. Менельксэсь чеменев.  

Чись пси. Сексень чокшне. Чопотетсь. Ушосонть а куш а каш. Мезеяк 

костояк а неяви. 

- весе валрисьметне вейке составонь? Муинк грамматической основанть неть 

валрисьметнестэ. 

4. Текст марто  важодема. Ловнови Е.Пятаевень «Мезе, мезе ялга ютксо сехте 

парось?» стихотворениясь. Евтынк, мезень коряс ялкасчись кемекстави?  

Мезе, мезе ялга ютксо 

Сех лезэвесь? 

Вейкень вейкень чарькодемась,  

Вейсэнь  тевесь. 

Мезе, мезе ялга ютксо 

Сех питнеесь? 

Видечись ды а пелемась, 

Виде мелесь. 

Мезе, мезе ялга ютксо 

Сех эрявикс? 

Ванькс седеесь, чевте оймесь, 

Валдо превесь. 

Мезе, мезе ялга ютксо 

Вастни шнамо? 

Весень кисэ мелявтомась ды  лездамось. 

 

Евтынк, кодамо видэнь валрисьметне, конатнесэ поэтэсь максы каршо вал 

кевкстематнень лангс. 

5.Творческой важодема. Арсемс Од ие марто поздравления. Тевс нолдамс 

вейке составонь валрисьметнень. 

 

6. Рефлексия. 

 

Кода чарькодинк теманть, невтинк монень эмоциясо.  

Бути весе чарькодевсь, тееде мизолкс. 

 Бути улить кавтолдомат, теинк чаманк апак пейде. 

 Бути ламо мезе эзь чарькодевть, тееведе кежевекс.   

 

Комментированной отметкань путомась. 

 

7.Кудонь тевесь 

Упр.244  Сермадодо а покш сочинения «Мейсэ содавикс минек веленек» 

 
 


